
Annotatsiya:   Umumiy psixologiya fanining predmeti va vazifalari, rivojlanish tarixi haqidagi 

izlanishlar tahliliga oid muhim ma'lumotlar keltirilgan. 

Kalit so‘zlar: O‘quv predmeti, psixologiyaning vazifalari, individual-psixologik xulq-atvor, 

psixika, ong, positiv va normativ fanlar, materiya, psixik   jarayonlar. 

 

Psixologiya oliy o„quv yurtlarida o„quv predmeti va fan sifatida o„rganiladi.Psixologiya 

talabalarning umumkasbiy tayyorgarligiga yõnaltirilgan o„quv fanlari tizimidan joy olgan, 

uni o„rganish uchun ma'lum o„quv soatlari ajratilgan va turli shakldagi 

mashg„ulotlar:ma'ruza va seminarlar nazarda tutilgan. Psixologiyani fan sifatida o„rganish 

bilan uning qanday fan ekanligi xususiyatlari va nimalarni o„rganishi haqida bilimlarga 

erishiladi. Talabalar psixologiyani o„rganib bu fan voqelikning alohida bir sohasi bo„lgan 

psixik (yoki ruhiy) hayot sohasini o„rganishini tushunib yetadilar. 

Psixologiya fanining ma'lumotlaridan amaliy maqsadda va ta'lim-tarbiya 

Ishida,shuningdek, ishlab chiqarishda, tibbiyotda, san'at va shunga o„xshash sohalarda 

foydalanish uchun psixikaning taraqqiyot qonuniyatlarini bilish kerak. Psixologiya 

psixikaning taraqqiyot qonuniyatlarini ochib beradi. Psixologik bilim va malakalar 

talabalarning kelajakdagi kasbiy faoliyati, oilaviy hayoti, bolalar tarbiyasi va boshqalarda 

asqotadi. Eng asosiysi, psixologik bilimlar talabalarga      o„zlarini anglashda, o„z ustida 

ishlashda va qiziqish ijodiy imkoniyatlarini dolzarblashtirishlarida barkamol shaxs bõlib 

shakllanishida muhim ahamiyat kasb etadi. 

Psixologiya fani o„ziga xos fan bo„lgani uchun oliy o„quv yurtlari talabalari 

o„rganadigan ilmiy fanlar tizimida alohida o„rin egallaydi. 

"Psixologiya" atamasi ikki yunoncha so„zdan kelib chiqqan: "psyuxe"-jon, ruh va 

"logos"-ta'limot, so„zlari. Bir necha yuz yilliklar davomida psixologiya tomonidan 

o„rganiladigan hodisalar umumiy "ruh", tushunchasi bilan belgilanib, falsafa fani bir 

bõlimining predmeti bõlib hisoblangan. 

"Psixologiya, aniqrog„i "psixe"so„zining kelib chiqishini tushuntirib berish uchun 

yunon afsonalariga murojaat qilish kerak.Afroditaning õğli (lotin an'analarida -Veneraning) 

Erot (Amur),go„zal Psixeyani sevib qoladi.Lekin Afrodita came ma'budi bõlgan o„g„lining õz 

qismatini oddiy qiz bilan boğlamoqchi ekanligidan norozi bo„lib,Psixeyani qator 

sinovlardan õtishga majbur qilgan holda sevishganlarni bir-biridan ayirishga urinar 

edi.Ammo Psixeyaning muhabbati shunday kuchli, Erot bilan uchrashishga intilishi esa 

shunchalar yuksak bõladiki, bundan barcha ma'budlar kuchli ta'sirlanishadi,unga 

Afroditaning barcha talablarini bajarishiga kõmak berishga rozi bo„ladilar. Eron ham o„z 

navbatida, Zevsni Psixeyani ma'budaga aylantirish uchun kõndirishga muvaffaq bõladi, 

natijada  Psixeya abadiylikka erishadi va ular birlashadilar.Yunonlar uchun bu afsona 

haqiqiy sevgining, inson ruhi yuksak rõyobining mumtoz namunasi bõlgan.Shu sababli, 

Psixeya -abadiylikka erishgan oddiy qiz, o„z mukammalligini izlovchi running time-line 

bo„lib qolgan. 

Odamalar o„rganadigan boshqa fanlar singari psixologiya ham o„z o„rganish  

predmetiga ega. "Psixologiya "tushunchasining ma'nosidan kelib chiqqan holda, uning 

õrganish predmeti psixika bo„ladi, deb aytishimiz mumkin.Psixologiya bu predmetining 

maxsus xossalarini ajratadi. Shunday qilib, psixika-bevosita kuzatilmaydigan,ammo 

qõshimcha ifodalar orqali aniqlanadigan yaqqol bõlmagan voqelik. Psixika-turli yoshdagi 

insonlarda yoshi, jinsi, tarbiya sharoiti, ma'lum hayotiy vaziyat va boshqa bir qancha 

belgilarga ko„ra bir nusxaga ega bo„lmagan ob'ekt. 

Psixika-faol, maqsadga muvofiq jarayon. Idrok qilish, xotira, ongning o„zini emas, 

balki shu kabi hodisalar jarayonlar xos bo„lgan insonning psixik faolligini namoyon qiladi. 

S.L.Rubinshteynning fikricha, psixikaning o„ziga xos xususiyati uning individga, sub'ektga 

tegishliligidir. Boshqa xususiyati esa-sub'ektning psixikadan, ongdan mustaqil ob'ektga 

bo„lgan munosabati. "Har qanday psixik hodisa boshqalaridan ajratilib,nimaningdir 

kechinmasi ekanligiga binoan,ma'lum kechinma sifatida belgilanadi, ichki tabiati uning 

tashqi olamga bo„lgan munosabati orqali mamoyon bo„ladi" degan edi. 

Shunday qilib psixikani ilmiy tilda miyaning tashqi, shuningdek ichki olamni aks 

ettirish va shu asosda harakatni,xulq-atvorni tartibga solish qobiliyati sifatida ta'riflash 

mumkin. M.I.Yenikeevning ta'rifiga ko„ra, inson psixikasi-bu umuminsoniy tajribani  

o„zlashtirish asosida uning atrof-olam bilan faol o„zaro  ta'sirini ta'minlovchi aks ettirib-

tartibga soluvchi faoliyati.Psixika ta'rifidan kelib chiqqan holda, ikki asosiy vazifani 

bajaradi: aks ettiruvchi va regulations (moslashuvchanlik). P.A.Ponomarev psixikaning 

quyidagi vazifalarini kõrsatib o„tadi: atrof-olam ta'sirlarining aks etishlari; insonlar xulq-

atvorlari va faoliyatlarini tartibga solish; insonlarning atrof-olamdagi o„zlari tutgan 

õrinlarini anglashlari. 

Voqelikni psixik aks ettirish o„ziga xos xususiyatlarga ega: psixika ob'ektiv voqelikni 

haqqoniy aks ettiradi; faol harakatda namoyon bo„ladi. 

Biz psixologiyaning predmetini to„liq bayon etish psixologiya fanining o„zini ko„rib 

chiqishni taqozo etadi. 

"Psixologiya"  so„zi birinchi marta 1590-yilda nemis teolog olim R.Goklenius 

tomonidan qo„llanilgan. XVIII asrda Nevis olimi X.Volf birinchi marta ilmiy atamalar 

qatoriga "psixologiya " atamasini kiritgan.Psixologiya- ham qadimiy, ham ma'lum darajada 

yangi fan hisoblanadi. Qadimiy fan sifatida u ikki ming yil avval payday bo„lgan. XIX 

asrning 70-80-yillarida  biz o„rganayotgan psixologiya mustaqil fan sifatida ajralib chiqqan. 

Psixologiya rivojlanish yo„lida uzoq tarixiy yo„lni bosib o„tib, o„rganish predmeti va fan 

sifatidagi nomlanishini o„zgartirib borgan. 

Psixologiyaning vazifalari asosan, quyidagilardan iborat: 

-psixik hodisalarning mohiyatini va ularning qonuniyatlarini anglashni o„rganish; 

-ularni boshqarishni o„rganish; 

-olingan bilimlardan shakllangan fanlar va sohalar bilan bir qatorda turgan 

amaliyotning boshqa sohalari samaradorligini oshirish maqsadida foydalanish; 

-amaliy xizmatning nazariy asosi bo„lib xizmat qilish; 

Bu umumiy vazifalaridan tashqari hozirda psixologiya quyidagi xususiy vazifalar bilan 

ham shuğullanmoqda: psixikaning payday bo„lishi va rivojlanishi; psixik faoliyatning 

nevrofiziologik asoslari; inson psixikasining ijtimoiy-tarixiy omillarga bog„liqligi; inson 

psixikasi tuzilishi va boshqalar. 

Hozirgi zamon psixologiyasi yaxlit fanning o„zidan emas, balki  mustaqil fan bo„lishga 

da'vogarlik qiluvchi ilmiy fanlar majmuasidan iborat. Bu majmuadan psixologiyaning ta'lim 

bilan bog„liq bõlgan asosiy va amaliy, umumiy va maxsus sohalari o„rin olgan. Psixologiya 

fanining asosiy sohalari odamlarning aniq bir faoliyati bilan shug„ullanishidan qat'iy nazar, 

odamlarning xulq-atvor psixologiyasini bilish va tushuntirib berishda umumiy ahamiyatga 

ega. 

Xulosa: Hozirgi paytda  psixologlar, pedagoglar va metodistlar birgalikda ta'lim 

psixologiyasi muammolarini hal etishga e'tibor qaratishlari kerak. Hozirgi zamon 

psixologiyasining va psixologlarning eng muhim vazifasi o„quvchilarni mehnat va mehnat 

kasblariga bo„lgan qiziqishlarini shakllantirish va tarbiyalashdan iborat. Bu asosan 

o„quvchilarda, talabalarda mehnatga nisbatan muhabbat va ishtiyoq uyg„otishdir. Har bir 

o„z kasbiga muhabbat qo„ygan pedagog insonlar psixologiyasini bilishi kerak bo„ladi. Bu 

faqat pedagoglarga emas, balki boshqa kasb egalariga ham kerak. Chunki insonlar haqidagi 

bilimlarni qo„lga kiritishimiz uchun avvalo psixologik bilimlardan xabardor bõlishimiz 

kerak. Jumladan, shaxs haqida fikr yurituvchi fanlar tarkibiga psixologiya va pedagogika 

fanlarini kiritish mumkin.Shunga ko„ra pedagogika shaxsni ta'lim-tarbiya jarayonida kamol 

topishini tadqiq qiladi, psixologiya esa shaxsda kechadigan ruhiy jarayonlarni o„rganadi. 

